
Efni: Umsögn Matvælastofnunar um tillögu til þingsályktunar um matvælastefnu til ársins 
2040 

Matvælastofnun fagnar heildstæðri stefnu ráðherra um málaflokkinn Matvæli. Að mati stofnunarinnar er 

málaflokkurinn matvæli víðtækur og rammar inn þrjá frumframleiðslugreinar Íslands, sjávarútveg, fiskeldi 

og landbúnað. Ábyrgðarsvið Matvælastofnunar snertir fyrst og fremst kaflann um Matvælaöryggi og mun 

umsögnin snúast helst um þann kafla. Hins vegar er mikilvægt að nefna að matvælaöryggi kemur inn í m.a. 

kaflann um hringrásarhagkerfið og ávallt verður að hafa í huga að notkun mismunandi strauma afurða, 

hvort sem eru hliðarstraumar eða meginstrauma, að matvælaöryggi sé á engan hátt ógnað, því einungis 

þá er heilsu og öryggi neytenda tryggt.  

Matvælastofnun telur að stórt skref sé tekið að hugmyndarfræði Einni heilsu sé haft að leiðarljósi. 

Sambærilegt og að líta á matvæli og matvælaöryggi í víðara samhengi, þá er heilsa manna ekki afmörkuð 

af okkar nánasta umhverfi, heldur verður að taka heilsu dýra og heilsu umhverfis saman. Þar koma því inn 

lykilþættir eins og sjálfbærni, loftslagsmál, líffræðilega fjölbreytni, sýklalyfjaónæmi og súnur.  

Sértækir kaflar: 

Varðandi kafla stefnunnar um Matvælaöryggi. Matvælastofnun tekur undir það sem lagt er fram í stefnunni. 

Mikilvægt er að staðhæfingar Íslands um örugg og heilnæm matvæli séu byggð á grundvelli gagna. Sá 

grundvöllur myndast af eftirliti og vöktun. Eins er mikilvægt að nýting opinbers fjármagns sé með ábyrgum 

hætti og að eftirlit sé hnitmiðað, málefnalegt og skilvirkt og stjórnsýslan sé með þeim hætti að hún sé ekki 

íþyngjandi án þess að hagsmunum og öryggi neytenda sé ógnað. Þá verður ímynd Íslands tryggð á 

alþjóðlegum vettvangi. Mikilvægt sé því að setja mælanleg markmið og aðgerðir sem miðast að því að 

raungera þessa stefnu og tryggja að grunninnviðir er varðar eftirlit og vöktun séu fjármagnaðir. 

Varðandi kafla stefnunnar um menntun. Lykilatriði í öflugri og sterkri matvælaframleiðslu er menntun 

framtíðarmannauðs. Bæði iðnaðurinn og eftirlitið byggist á öflugu og hæfu fólki og því mun framtíð 

Matvælastofnunar byggjast á aðgengi að hæfum sérfræðingum. Þetta á við bæði sérfræðinga í 

matvælaframleiðslu en sömuleiðis dýralæknum en í dag er skortur á dýralæknum hérlendis. 

Framtíðarmannauður mikilvægur fyrir Matvælastofnun verða sömuleiðis úr greinum sem ekki eru augljósar 

í dag eins og tæknimenntað fólk, gervigreind, gagnasérfræðingar o.s.frv. Sem dæmi má nefna er 

matvælafalsanir (food fraud) vaxandi vandamál alþjóðlega og stafar hætta bæði að íslenskum neytendum 

og ímynd Íslands sem matvælaland af þessari þróun.   

Matvælastofnun mun taka heilshugar þátt í vinnu ráðuneytisins ef óskað verður eftir í að mynda 

aðgerðaráætlun til að ná markmiðum stefnunnar. Matvælastofnun er sammála því að eftirlit verður að laga 

sig að þörfum samfélagsins og fylgja eftir nýjum greinum og framleiðsluaðferðum. Tryggja þarf lykilinnviði 

landsins er varðar vöktun og eftirlit hvort sem það er á hefðbundnari sviðum matvælaframleiðslu eða 

vaxandi sviðum og nýsköpun.  

